ՏԵՂԵԿԱՆՔ

«Հայաստանի Հանրապետության կառավարության 2018 թվականի օգոստոսի 9-ի N 898-Ն որոշման մեջ փոփոխություններ և լրացում կատարելու մասին» Կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ

	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	Արդարադատության նախարարություն

21.04.2020թ 01//8536-2020
	1. «Հայաստանի Հանրապետության կառավարության 2018 թվականի օգոստոսի  9-ի N 898-Ն որոշման մեջ փոփոխություններ կատարելու մասին» Կառավարության որոշման նախագծով (այսուհետ՝ Նախագիծ) նախատեսվում է  նոր խմբագրությամբ շարադրել արձակուրդի անցկացման վայր մեկնելիս և արձակուրդի անցկացման վայրից վերադառնալիս զինծառայողի տրանսպորտային ծախսերի փոխհատուցման չափին վերաբերող դրույթը, մասնավորապես՝ 

 «6. Արձակուրդի անցկացման վայր մեկնելիս և արձակուրդի անցկացման վայրից վերադառնալիս զինծառայողի տրանսպորտային ծախսերը փոխհատուցվում են հետևյալ չափերով՝

1) մինչև 50 կմ մեկնելու և վերադառնալու համար՝ 800 դրամ,

2) 51-100 կմ մեկնելու և վերադառնալու համար՝ 2000 դրամ,

3) 101-150 կմ մեկնելու և վերադառնալու համար՝ 3000 դրամ,

4) 151-200 կմ մեկնելու և վերադառնալու համար՝ 4000 դրամ,

5) 201-250 կմ մեկնելու և վերադառնալու համար՝ 5000 դրամ,

6) 251-300 կմ մեկնելու և վերադառնալու համար՝ 7000 դրամ,

7) 301-350 կմ մեկնելու և վերադառնալու համար՝ 8000 դրամ,

8) 351-400 կմ մեկնելու և վերադառնալու համար՝ 12000 դրամ,

9) 401-450 կմ մեկնելու և վերադառնալու համար՝ 14000 դրամ,

10) 451-500 կմ մեկնելու և վերադառնալու համար՝ 16000 դրամ,

11) 501-550 կմ մեկնելու և վերադառնալու համար՝ 18000 դրամ,

12) 551 և ավելի կմ մեկնելու և վերադառնալու համար՝ 20000 դրամ»:

      Այս առումով հարկ ենք համարում նշել, որ նախագծին կից ներկայացված հիմնավորման մեջ առկա չեն համապատասխան վերլուծություններ և տվյալներ, որից պարզ կլինի, թե ինչ հաշվարկների հիման վրա են սահմանվել  տրանսպորտային ծախսերի փոխհատուցման չափերը:

2. Նախագծի 1-ին կտում «հետևյալ բովանդակությամբ» բառերն անհրաժեշտ է փոխարինել «նոր խմբագրությամբ» բառերով: Նույն դիտողությունը վերաբերում է նաև Նախագծի 2-րդ կետին:

	Ընդունվել է, նախագիծը խմբագրվել է:
Ընդունվել է, նախագիծը խմբագրվել է:

	2.
	Ֆինանսների նախարություն

21.04.2020թ. 01/8-5/5807-2020
	Նախագծով նախատեսվում է ՀՀ կառավարության 2018 թվականի օգոստոսի 9-ի՝ «Հայաստանի Հանրապետության տարածքում արձակուրդի անցկացման վայր մեկնելիս և արձակուրդի անցկացման վայրից վերադառնալիս զինծառայողի տրանսպորտային ծախ​սերը փոխհատուցելու կարգը և պայմանները, զինվորական ծառայությունից ար​ձակվելիս չօգտագործված արձակուրդի օրերի դիմաց զինծառայողին տրվող փոխհա​տուցման չափը սահմանելու, ինչպես նաև Հայաստանի Հանրապետության կառավա​րության 2000 թվականի նոյեմբերի 27-ի N 778 և 2004 թվականի մայիսի 6-ի N 886-Ն որոշումները ուժը կորցրած ճա​նաչելու մասին» N 898-Ն որոշմամբ (այսուհետ՝ Որոշում) հաստատված հավելվածի 6-րդ կետով սահմանված՝ արձակուրդի անցկացման վայր մեկնելիս և արձա​կուրդի անցկացման վայրից վերադառնալիս զինծառայողի տրանսպորտային ծախսե​րի փոխհատուցման չափերը փոփոխել՝ դրանց ավելացման ուղղությամբ։ Մասնավորապես, եթե Որոշման հավելվածով, իբրև փոխհատուցման նվազագույն չափ, սահմանված է 600 դրամ՝ մինչև 30 կմ մեկնելու և վերա​դառնալու համար և, իբրև առավելագույն չափ, 10000 դրամ՝ 350 և ավելի կմ մեկնելու և վերա​դառնալու համար, ապա Նախագծով նախատեսվում է փոխհատուցման նվազագույն չափը սահ​մանել 800 դրամ՝ մինչև 50 կմ մեկնելու և վերադառնալու համար, իսկ առա​վելա​գույն չափը՝ 20000 դրամ՝ 551 և ավելի կմ մեկնելու և վերադառնալու համար։

Անհրաժեշտ է նկատի ունենալ, որ Որոշման հավելվածով հաստատված կարգի իմաս​տով զինծառայողներ են համարվում ՀՀ պաշտպանության նախարարության համակարգում, ազգային անվտանգության ծառայությունում, ոստիկանությունում, քրեակատարողական ծառայությունում զինվորական կամ քրեակատարողական կամ քաղաքացիական հատուկ ծառայության մեջ գտնվող անձինք: Բացի այդ, Որոշման հավելվածի 7-րդ կետի համաձայն՝ արձակուրդի անցկացման վայր մեկնելիս և արձակուրդի անցկացման վայրից վերադառ​նալիս զինծառայողին ուղեկցող ընտանիքի յուրաքանչյուր անդամի տրանս​պորտային ծախ​սերը փոխհատուցվում են Որոշման հավելվածով հաս​տատված կարգի 6-րդ կետում նշված համապատասխան չափի 50 տոկոսով: Այսինքն, Նախագծի ընդունման պայմաններում, շա​հա​ռուների շրջանակում ընդգրկվում են ոչ միայն ՀՀ պաշտպանության նախարարության հա​մակարգում, ազգային անվտանգության ծառայու​թյունում, ոստիկանությունում, քրեա​կա​տա​րողական ծառայությունում զինվորական կամ քրեա​կատարողական կամ քաղա​քացիա​կան հատուկ ծառայության մեջ գտնվող անձինք, այլև՝ արձակուրդի անցկացման վայր մեկ​նելիս և արձակուրդի անցկացման վայրից վերա​դառ​նալիս զինծառայողներին ուղեկցող ըն​տա​​նիքի անդամները։

Ելնելով վերոգրյալից՝ հայտնում ենք, որ Նախագծի ընդունումը կհանգեցնի ՀՀ պե​տական բյուջեից լրացուցիչ միջոցների հատկացման անհրաժեշտության (ֆինանսական գնա​հատա​կանը բացակայում է)։
	Ընդունվել է, նախագիծը խմբագրվել է, ներկայացվել է ֆինանսական գնահատականը:

	3.
	Տարածքային կառավարման և ենթակառուցվածքների նախարարություն

21.04.2020թ. ՍՊ//10833-2020
	Հայաստանի Հանրապետության կառավարության <<Հայաստանի Հանրապետության կառավարության 2018 թվականի օգոստոսի 9-ի N 898-ն որոշման մեջ փոփոխություններ կատարելու մասին>> որոշման նախագծի վերաբերյալ հայտնում ենք, որ վարչական տարածքների միջև սահմանված հեռավորությունների և արձակուրդի անցկացման փաստացի վայրի միջև կարող են լինել շոշափելի տարբերություններ, ինչը էական նշանակություն կարող է ունենալ փոխհատուցման չափը որոշելիս, ուստի առաջարկում ենք 2018 թվականի օգոստոսի 9-ի N 898-ն որոշման հավելվածի 8-րդ կետը ուժը կորցրած ճանաչել, իսկ փաստացի հեռավորությունները հաշվելիս օգտվել էլեկտրոնային քարտեզներից:
	Չի ընդունվել, քանի որ 8-րդ կետը հանդիսանում է էական պայման, որը <<Զինվորական ծառայության և զինծառայողի կարգավիճակի մասին>> օրենքի 66-րդ հոդվածի 2-րդ մասի համաձայն ենթակա է սահմանման Կառավարության կողմից:

	3.
	 Ոստիկանություն
21.04.2020թ. 1/21/14852-20
	Դիտողություններ և առաջարկություններ չկան:

Միաժամանակ հայտնում ենք, որ նախագծի ընդունմամբ կանխատեսվող լրացուցիչ պահանջն էական գումար չի կազմի (տարեկան ծախսը կազմում է մինչև 0,5 մլն դրամ) և կիրականացվի ՀՀ ոստիկանության ընդհանուր հատկացումների հաշվին:


	Ընդունվել է ի գիտություն:

	4.
	Ազգային անվտանգության ծառայություն
22.04.2020թ. 25/128

	1. Նախաբանում <<Զինվորական ծառայության և զինծառայողկի կարգավիճակի մասին>> Հայաստանի Հանրապետության օրենքի 66-րդ հոդվածի 2-րդ մասով>> բառերը փոխարինել <<Նորմատիվ իրավական ակտերի մասին>> 33-րդ և 34-րդ հոդվածներով>> բառերով:
2. 1-ին և 2-րդ կետերում <<բովանդակությամբ>> բառերը փոխարինել <<խմբագրությամբ>> բառերով:
	Ընդունվել է, նախագիծը խմբագրվել է:

Ընդունվել է, նախագիծը խմբագրվել է:





 ՀՀ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ

